
Annotatsiya: Maqolada ishchi kuchi bozori uning amal qilishi, undagi ko‘rsatkichlarni hisoblash metodologiyasi va ularning 
amal qilish holatlari o‘rganilgan. Shuningdek, mamlakatimizda ishchi kuchi bozoridagi ko‘rsatkichlar, ishchi kuchi resurs-
lari, iqtisodiy faol ishchi kuchi, iqtisodiyotda bandlar va ishsizlarning holati dinamik tarzda tahlil qilingan.

Kalit so‘zlar: ishchi kuchi resurslari, iqtisodiy faol ishchi kuchi, iqtisodiyotda bandlar va ishsizlar. 
Аннотация: В статье рассматривается рынок рабочей силы, его функционирование, методика расчета его пока-
зателей и их применение. Также в нашей стране динамически анализировались показатели рынка рабочая сила, 
ресурсы рабочей силы, экономически активной рабочей силы, состояния занятых и безработных в экономике.

Ключевые слова: ресурсы рабочей силы, экономически активная рабочая сила, занятая и безработная в эконо-
мике. 
Abstract: The article examines the labor market, its operation, the methodology of calculating its indicators and their appli-
cation. Also, the indicators of the labor market, labor resources, economically active labor force, the state of the employed 
and unemployed in the economy were dynamically analyzed in our country.

Key words: labor resources, economically active labor force, employed and unemployed in the economy. 

K I R I S H
Har bir mamlakatda yalpi ichki mahsulot, milliy daromad, iqtisodiy o‘sish, bandlik hamda mehnat unumdor-

ligi kabi iqtisodiy kategoriyalar o‘rtasida o‘zaro bog‘lanishlar mavjud. Ular orasidan iqtisodiy o‘sish va band lik 
o‘rtasidagi o‘zaro bog‘liqlik mamlakat taraqqiyoti uchun muhim ahamiyat kasb etadi. Qaysi mamlakatda iqti-
sodiy o‘sish va aholi bandligi o‘rtasida o‘zaro uzviy bog‘lanishning yuqori darajasi ta’minlansa, o‘sha mam-
lakatda iqtisodiy taraqqiyot sur’atlari jadallashadi. Aksincha, bu muhim ko‘rsatkichlar o‘rtasidagi o‘zaro bog‘liqlik 
kuchsiz bo‘lsa, mamlakat taraqqiyotida qator muammolar kelib chiqadi. 

M A V Z U G A  O I D  A D A B I Y O T L A R N I N G  T A H L I L I
Iqtisodchi olimlar L. V. Strelkova., S. S. Kabanovlar, “…bir tomondan iqtisodiy o‘sish kelajakda yangi ish 

o‘rinlarini ochish imkonini bersa, ikkinchi tomondan xarajatlarning kamayishi, mehnat unumdorligining oshishi, 
ishlab chiqarishda samaradorlikning o‘sishi kabi jarayonlarning rivojlanib borishi natijasida band aholi soni ning 
qisqarib borishiga olib keladi”, deb ta’kidlaganlar. Demak, iqtisodiy o‘sish hamma sohada ham mamlakatning 
barqaror ijtimoiy-iqtisodiy taraqqiyotini anglatavermaydi. Shuningdek, iqtisodiy o‘sish uzoq muddatda bir tekis 
va uzluksiz davom etmaydi. U iqtisodiy beqarorlik davrlari bilan uzilib turadi. Ushbu davrlar aholi bandligi muam-
molarining keskinlashuvi bilan tavsiflanadi. Iqtisodiy o‘sish va bandlik darajasining oshishi o‘rtasida muvofiq-
likka erishilsa, iqtisodiy o‘sish uzoq va barqaror sur’atda amalga oshadi. Shu sababli davlat bandlik masa lasiga 
jiddiy e’tibor qaratib, uni tartibga solib turish maqsadga muvofiq hisoblanadi. 

Ch. Aoyagi va G. Ganelli tadqiqotlarida inklyuziv o‘sishni ta’minlovchi ishsizlikning kamayishi, savdo erkin-
ligi va unumdorlikning o‘sishiga qaratilgan budjet-soliq, pul-kredit siyosati hamda tarkibiy o‘zgarishlarni o‘sish 
sifati omillari deb qaragan. Shuningdek, ular tadqiqotlarida qayta taqsimot, inflyasiya, YaIM, qishloq xo‘jaligida 
ish bilan bandlik, ishsizlik darajasi, savdo erkinligi, mehnat unumdorligi, aholi jon boshiga YaIM (bir davr avvalgi), 
eksportniyu YaIMdagi ulushi, aholi jon boshiga YaIM kabi omillarni ham sanab o‘tishgan. 1

1 Aoyagi Ch., Ganelli G. Asia’s Quest for Inclusive Growth Revisited / IMF, 2015. 

YR. Anand, S. Mishra, Sh. Peyris tadqiqotlarida makroiqtisodiy barqarorlik, inson kapitali, tarkibiy o‘zgar-
ishlar, globalizasiya sharoitida to‘g‘ri xorijiy investisiyalar hamda iqtisodiyotning ochiqlik darajasi inklyuziv o‘sish 
omillari sifatida qayd qilinadi. 2

T A D Q I Q O T  M E T O D O L O G I YA S I
Ish bilan band bo‘lganlar va ishsizlar ma’lum bir davrda ishchi kuchi yoki faol aholini tashkil qiladi, bu 

ma’lum bir vaqtda ishchi kuchi taklifini tashkil etuvchi shaxslar sonini tavsiflaydi. Uchinchi toifaga (potensial – 
ishchi kuchidan tashqarida bo‘lgan shaxslar) ishsiz, izlanmagan va ishlashga tayyor bo‘lmagan, shu jumladan, 
mehnatga layoqatli yoshdan kichik bo‘lgan odamlarning qoldiq guruhlari kiradi, ya’ni, bu guruh hozirgi vaqtda 
iqtisodiy nofaol aholini ifodalaydi. Bu munosabatni quyidagicha ifodalash mumkin:

Aholi = ishchi kuchi resurslari + ishchi kuchi bo‘lmagan shaxslar;

Ish kuchi resurslari = iqtisodiy faol aholi + iqtisodiy nofaol aholi;

Iqtisodiy faol aholi = ish bilan bandlar + ishsizlar.

Ish bilan bandlar = rasmiy sektorda bandlar + norasmiy saktorda bandlar + chet elga ishlash maqsadida 
chiqqan migrantlar.

Yana bir muhim ko‘rsatkich, ish bilan band aholi – ijtimoiy ishlab chiqarishga jalb qilingan ishchi kuchining 
faol qismidir. Bandlik va o‘z-o‘zini ish bilan ta’minlash o‘rtasidagi farq bandlik nafaqat ish haqi yoki maosh, balki 
foyda yoki oila daromadi uchun ishlash, shu jumladan, yuqorida aytilganidek, o‘z iste’moli uchun ishlab chiqa-
rish ekanligini ta’kidlash mumkin. Bunday yondashuv, shuningdek, bandlikning har ikkala ish turiga tegishli 
atamalardan foydalanish imkonini beradi. Biroq, bu farq bandlik maqomini baholash imkonini bermaydi.

O‘zbekiston Respublikasi Vazirlar Mahkamasining 2017-yil 22-dekabrdagi “Ishga joylashtirishga muhtoj 
aholi sonini aniqlash, shu jumladan, uy xo‘jaliklarini mehnat bilan bandlik masalalari bo‘yicha o‘rganishlar o‘tka-
zish, shuningdek, mehnat resurslari, bandlik va aholini ishga joylashtirish balansini shakllantirish metodikasini 
takomillashtirish to‘g‘risida”gi 1011-son qarorida bu ko‘rsatkichlarga aniqlik kiritilgan holda ishchi kuchi bozori-
ning amal qilish holati va ularni hisobga olish metodikasida aniqlik kiritib o‘tilgan. 

Mehnat resurslari soni mehnatga layoqatli yoshdagi aholi soni va mehnatga layoqatli yoshdan kichik va 
katta yoshdagi ishlovchilar soni yig‘indisi sifatida quyidagi formula bo‘yicha aniqlanadi:

LR = WAPM – WTP (1)3

bunda:
LR – mehnat resurslari;
WAPM – mehnatga layoqatli yoshdagi mehnatga layoqatli aholi;
WTP – ishlayotgan o‘smirlar va pensionerlar.

WAPM soni mehnatga layoqatli yoshdagi aholi (16 yoshdan 60 yoshgacha bo‘lgan erkaklar va 16 yoshdan 
55 yoshgacha bo‘lgan xotin-qizlar) sonidan mehnatga layoqatli yoshdagi I va II guruh nogironligi bo‘lgan shax-
s lar, shuningdek, imtiyozli shartlarda pensiya olayotgan mehnatga layoqatli yoshdagi shaxslar sonini chiqarib 
tashlash yo‘li bilan aniqlanadi:

WAPM = Mp(16 – 59) + Wp(16 – 54) – Ip – PP
bunda:
Mp (16 – 59) – 16 yoshdan 60 yoshgacha bo‘lgan erkaklar;
Wp (16 – 54) – 16 yoshdan 55 yoshgacha bo‘lgan xotin-qizlar;
Ip – mehnatga layoqatli yoshdagi I va II guruh nogironligi bo‘lgan shaxslar;
PP – imtiyozli shartlarda pensiya olayotgan mehnatga layoqatli yoshdagi pensionerlar.

Mehnat bilan bandlar soni quyidagi formula bo‘yicha hisoblab chiqiladi:

E = Eos + Eis + LM
bunda:
Eos – iqtisodiyotning rasmiy sektorida mehnat bilan bandlar;

2 Anand R., Mishra S., Peiris Sh. Inclusive Growth: Measurement and Determinans / IMF, 2013
3 O‘zbekiston Respublikasi Vazirlar Mahkamasining 2017-yil 22-dekabrdagi “Ishga joylashtirishga muhtoj aholi sonini aniqlash, shu 

jumladan, uy xo‘jaliklarini mehnat bilan bandlik masalalari bo‘yicha o‘rganishlar o‘tkazish, shuningdek, mehnat resurslari, bandlik va 
aholini ishga joylashtirish balansini shakllantirish metodikasini takomillashtirish to‘g‘risida”gi 1011-son qaroriga 4-ILOVA

Y Eis – iqtisodiyotning norasmiy sektorida mehnat bilan bandlar;
LM – migrant mehnatchilar – chet ellarda mehnat faoliyatini amalga oshirayotgan O‘zbekiston Respub-

likasi fuqarolari, chet ellardagi O‘zbekiston Respublikasi vakolatxonalarida ishlovchilardan tashqari.

Iqtisodiyotning norasmiy sektorida ish bilan band bo‘lganlar sonini O‘zbekiston Respublikasi kambag‘al-
likni qisqartirish va bandlik vazirligining bandlik masalalari bo‘yicha o‘rganishlar ma’lumotlari asos bo‘lib xizmat 
qiladi. Unga ko‘ra, iqtisodiyotning norasmiy sektorida mehnat bilan band bo‘lganlar jumlasiga soliq organlarida 
hisobga turmagan quyidagi shaxslar kiradi:4

● davlat ijtimoiy sug‘urta badali to‘lamasdan haqiqatda dehqon xo‘jaliklarida mehnat faoliyatini amalga 
oshirayotgan dehqon xo‘jaliklari a’zolari;

● uyda pulli xizmatlar ko‘rsatish bo‘yicha mehnat munosabatlarini rasmiylashtirmagan tadbirkorlarda 
(enagalar, uy xizmatchilari, uy oshpazlari, avtomobil haydovchilar, qorovullar va boshqalar) yollanib 
ishlash bilan mustaqil band bo‘lgan shaxslar;

● tadbirkorlarga yollanib ishlovchi shaxslar, shu jumladan, ularning oila a’zolari hamda davlat ijtimoiy 
sug‘urta badali to‘lovisiz va mehnat munosabatlari rasmiylashtirilmagan jismoniy shaxslar (quruvchilar, 
yuk tashuvchilar, farroshlar, ishchilar va boshqalar).

Ishchi kuchi resurslari iqtisodiy faol va nofaol aholiga taqsimlanadi. Iqtisodiy faol aholiga ish bilan band 
bo‘lgan fuqarolar va ishsizlar kiradi. 

Iqtisodiy faol bo‘lmagan aholi – ish bilan band va ishsiz deb hisoblanmaydigan shaxslar, shu jumladan: 
● ishlab chiqarishdan ajralgan holda ta’lim olayotgan hamda ish haqiga yoki mehnat daromadiga ega 

bo‘lmagan o‘quvchilar va talabalar;
● uy bekalari hamda bolalarni parvarish qilish bilan band bo‘lgan ishlamayotgan ayollar;
● ixtiyoriy ravishda mehnat bilan band bo‘lmagan shaxslar. 

EIP = PS + IW + VUP (3)5

bunda: EIP – iqtisodiy faol bo‘lmagan aholi;
PS – ishlab chiqarishdan ajralgan holda o‘qiyotgan o‘quvchilar va talabalar;
IW – bolalarni parvarish qilayotgan ishlamaydigan ayollar;
VUP – uy bekalari va mustaqil ravishda ish bilan band bo‘lmagan shaxslar, shuningdek, ko‘char va 

ko‘chmas mulkdan daromad oladigan ishlamaydigan shaxslar;

T A H L I L  V A  N A T I J A L A R
Mamlakatimizda ta’lim olayotgan yoshlarning soni yildan-yilga oshib bormoqda. Chunki respublikada 

ta’limni rivojlantirishga qaratilgan ijtimoiy-iqtisodiy islohotlarning amalga oshirilishi natijasida yangi qurilayotgan 
akademik litsey va kasb-hunar kollejlariga o‘quvchilarning jalb etilishi iqtisodiy nofaol aholining o‘sishiga bevo-
sita ta’sir qilmoqda.

O‘zbekiston Respublikasi Vazirlar Mahkamasining 2017-yil 5-oktyabrdagi “O‘zbekiston Respublikasi 
Band lik va mehnat munosabatlari vazirligi huzuridagi jamoat ishlari jamg‘armasi faoliyatini tashkil etish to‘g‘risi-
da”gi 799-sonli qaroriga asosan jamg‘arma mablag‘lari hisobidan haq to‘lanadigan jamoat ishlarini amalga 
oshirish uchun buyurtmalar quyidagi ish beruvchilar tomonidan beriladi. Jumladan:

● budjet tashkilotlari va fuqarolarning o‘zini-o‘zi boshqarish organlari tomonidan jamoat ishlariga jalb 
qilin gan ishsiz va band bo‘lmagan shaxslarning ish haqi bo‘yicha to‘lovlar 100 foiz miqdorida;

● boshqa tashkilotlar, tadbirkorlik sub’yektlari, nodavlat notijorat tashkilotlari tomonidan jamoat ishlariga 
jalb qilingan ishsiz va band bo‘lmagan shaxslarning ish haqi bo‘yicha 50 foiz miqdorida to‘lanadi.

Mamlakatning o‘ziga xos xususiyatlari, iqtisodiyotdagi chuqur tarkibiy o‘zgarishlarning davom etayotgan-
ligi hamda O‘zbekistonda to‘la bandlik darajasi ta’minlanmaganligi bois ekstensiv omillarga ham e’tibor berish 
zarur. 

Mustaqillikning ilk yillaridan mamlakatimiz aholisining tabiiy o‘sish darajasi yuqori sur’atlarda saqlanib 
qoldi. Xususan, 2010–2022-yillarda mamlakatimiz aholisi soni 24,7 mln. kishidan 36,0 mln. kishiga yetdi.

Bandlik va mehnat munosabatlari vazirligi ma’lumotlariga qaraganda, bugungi kunda respublikada iqti-
sodiy faol ishchi kuchi resurslari soni 2022-yilda 15038,9 ming kishini tashkil etadi (1-jadval).

4 O‘zbekiston Respublikasi Vazirlar Mahkamasining 2017-yil 22-dekabrdagi 1011-son qaroriga 4-ILOVA “O‘zbekiston Respublikasining 
mehnat resurslari, bandlik va aholini ishga joylashtirish balansini ishlab chiqish hamda ishga joylashtirishga muhtoj, mehnat bilan 
band bo‘lmagan aholini hisoblash METODIKASI”

5 O‘zbekiston Respublikasi Vazirlar Mahkamasining 2017-yil 22-dekabrdagi 1011-son qaroriga 4-ILOVA “O‘zbekiston Respublikasining 
mehnat resurslari, bandlik va aholini ishga joylashtirish balansini ishlab chiqish hamda ishga joylashtirishga muhtoj, mehnat bilan 
band bo‘lmagan aholini hisoblash METODIKASI”

Y1-jadval: O‘zbekiston Respublikasida ishchi kuchi resurslarining taqsimlanishi, (ming kishi) 6

Yil Aholi soni
(mln. kishi)

Ishchi kuchi 
resurslari soni Iqtisodiy faol ishchi 

kuchi soni
Iqtisodiyotda band 

bo‘lganlar soni Ishsizlar soni

2010 28,5 16726,0 12286,6 11628,4 658,2

2011 29,1 17286,4 12541,5 11919,1 622,4

2012 29,5 17564,3 12844,1 12223,8 620,3

2013 30,5 17814,1 13163,0 12523,3 639,7

2014 31,0 18048,0 13606,3 12818,4 653,8

2015 31,5 18276,1 13767,7 13058,3 709,4

2016 32,1 18488,9 14022,4 13298,4 724,0

2017 32,7 18666,3 14357,3 13520,3 837,0

2018 33,3 18829,6 14641,7 13273,1 1368,6

2019 33,9 18949,0 14876,4 13541,1 1642,5

2020 34,6 19158,2 14797,9 13239,6 1558,3

2021 35,3 19334,9 14980,7 13538,9 1441,8

2022 36,0 19517,5 15038,9 13706,2 1332,7

Jadvaldan ko‘rinadiki, 2010–2022-yillar davomida respublikada iqtisodiy faol ishchi kuchi resurslari soni 
12286,9 ming kishidan 15038,9 ming kishiga ortgan bo‘lib, iqtisodiyotda bandlar sonining o‘zgarishi 2010-yildagi 
11628,4 ming kishidan 2022-yilda 13706,2 ming kishiga o‘sgan.

Aholining yuqori tabiiy o‘sishi saqlanib qolinishiga qaramay, amalga oshirilgan iqtisodiy islohotlar natijasida 
iqtisodiyotning turli tarmoqlarida yangi ish o‘rinlarini yaratish va ishchi kuchi bandligini ta’minlashga qaratilgan 
maqsadli davlat dasturlarini izchil amalga oshirilishi oqibatida tadqiq etilayotgan davrda mamlakatimiz ishchi 
kuchi bozorida ishchilarning bandligi darajasi band aholi sonining mehnatga layoqatli aholi soniga nisbatan 
baholanganda o‘rta hisobda 68,0 foizni tashkil etdi. O‘rganilayotgan davrda ishsizlik darajasi o‘rta hisobda 5,7 
foizga teng bo‘ldi.

Tahlil etilayotgan davrda mamlakatimiz ishchi kuchi bozorida mehnatga layoqatli yoshdagi aholi soni 12,5 
mln. kishidan 20,1 mln. kishiga yetdi. Iqtisodiy faol ishchi kuchi soni esa 1,6-marta ortgan holda 14,8 mln. kishini 
tashkil etdi.

X U L O S A  V A  T A K L I F L A R
O‘zbekistonda ish bilan bandlik muammolarining keskinligi mehnatga layoqatli yoshdagi aholining ko‘pa-

yish sur’atlari yuqori bo‘lib, ularni ish bilan ta’minlash masalasi nafaqat yangi ish o‘rinlarini yaratish, balki bu 
yoshlarni sanoat sohasidagi mehnat ko‘nikmalar va malakaga ega bo‘lishlari masalasini ilgari suradi.

Ishchi kuchi bozorini shakllantirish yo‘llarini tanlaganda ish bilan bandlikning rivojlanishiga xos bo‘lgan va 
bozor iqtisodiyoti sharoitida saqlanib qolayotgan ichki vaziyat va aholiga xos bo‘lga udumlarni o‘rganish va tahlil 
qilishga asoslanish kerak. Chunki ish bilan bandlikning eng muhim ko‘rsatkichlariga ta’sir etuvchi eng muhim 
omillar bevosita shular bilan bog‘liq.

Iqtisodiyotni barqarorlashtirish sharoitida ishsizlarni ish bilan band qilish va uni qayta shakllantirish-
ning muhim qoidasi iqtisodiy va sotsial natijalarni murosaga keltirishdan iborat. Bu esa barqarorlashtirishga 
qaratilgan chora-tadbirlarning hamma variantlari ularning ishchi kuchi bozoriga ta’siri nuqtayi nazaridan old-
indan baholanishi va zarurat tug‘ilsa, ularga tuzatish kiritish kerakligini anglatadi.

6 O‘zbekiston Respublikasi Davlat statistika qo‘mitasi ma’lumotlari asosida tuzilgan. www. stat. uz

